
Podizanje samopouzdanja kroz praktični rad i društveno korisne aktivnosti 

 
Oblast (čitalačkla/matematiča/prirodno-naučna pismenost): 

 Emocionalna pismenost, tjelesna pismenost, komunikacijska pismenost 

Tim nastavnika: (Ime i prezime, pozicija) 

 Aleksandra Selimović, profesorica historije i geografije 

 Edina Smajić, profesorica razredne nastave 

 Mirzeta Pandžić, profesorica biologije 

 Selma Teparić, pedagoškinja 

Zašto se praksa provela: (Polazište) 
Uočeno je da učenici iz socio-ekonomski marginaliziranih porodica pokazuju nisko samopouzdanje, 

slabu motivaciju i nedovoljnu uključenost u nastavni proces i vannastavne aktivnosti. Teško uspostavljaju 

komunikaciju, izbjegavaju grupni rad i često dolaze iz disfunkcionalnih porodica. 

Cilj prakse je osnažiti te učenike kroz učenje praktičnih vještina, kreativni rad i međugeneracijsku saradnju. 

Kroz kombinaciju edukativnih radionica, ručnog rada i angažmana u zajednici učenici razvijaju osjećaj 

samovrijednosti, odgovornosti, empatije i međusobne podrške. 
 
Ciljna grupa djece: (Kvalitativni i kvantitavni opis ciljne grupe djece/djeteta ne koje je usmjerena 
praksa) 
 

 Ciljano: 15 učenika (10 iz IX a i b razreda, 5 iz VIII a razreda) iz socio-ekonomski marginaliziranih 

grupa, uključujući 4 učenika romske nacionalnosti. 

 Indirektno: Ostali učenici IX a, IX b i VIII a razreda (35 učenika). 

Kvalitativni indikator: 
 Ciljana grupa: Učenici slabog socio-ekonomskog statusa i nacionalnih manjina pokazuju 

emocionalne barijere, nisko samopouzdanje, nekomunikativnost, nezainteresovanost za nastavu i 

poteškoće u društvenoj interakciji. 

 Indirektno uključeni učenici: Motivisani za timski rad i podršku vršnjacima, ali manje izražene 

poteškoće. 

Potencijali: Sposobnost za kreativan rad i učenje kroz praktične aktivnosti.  

 Izazovi: Nedostatak samopouzdanja, slaba komunikacija, osjećaj nepripadanja. 

Ciljevi prakse: 

  Osnažiti učenike u razvijanju samopouzdanja, komunikacijskih i radnih vještina. 

  Podstaći osjećaj odgovornosti i međusobne podrške. 

  Razviti tjelesnu pismenost, osjećaj lične dobrobiti i svijest o mentalnom zdravlju. 

  Povezati generacije kroz zajedničke aktivnosti i razvijati empatiju. 

  Upoznati učenike s pojmom finansijske neovisnosti i poduzetničkog duha. 

Međupredmetna korelacija: 

 Geografija: Prirodna i kulturna baština BiH, simboli gradova i krajeva. 

 Odjeljenska zajednica (ČOZ): Prihvatanje odgovornosti, solidarnost, profesionalna orijentacija, 

saradnja s roditeljima. 

 Ekološka sekcija: Recikliranje tkanina, očuvanje okoliša, likovno oslikavanje. 

 Ekološko poduzetništvo: Cjeloživotno učenje, plasiranje proizvoda na tržište. 

Aktivnosti: 

Planirane aktivnosti obuhvataju razvoj svijesti o mentalnom zdravlju, ekološku edukaciju, kreativnost, 

međugeneracijsku saradnju i poduzetničke vještine učenika. Ciljna grupa učenika pohađa predavanje Zavoda 

za javno zdravstvo TK o mentalnom zdravlju i priprema afišu o toj temi (1 sat, oktobar 2022.), koju potom 

prezentuju članovima Inicijativne grupe za aktivno starenje (IGAS) Kreka i učenicima VI i VII razreda (1 

sat, oktobar 2022.). 

Ekološka sekcija uključuje recikliranje starih tkanina za izradu cegera i bukmarkera, ukrašavanje šablonima, 

vezom i bojama (2 sata sedmično, 3 sedmice). Radionicu o ukrašavanju cegera vodi umjetnica Merima 

Ibrišimović, a po potrebi i Alma M. (1 sat, oktobar 2022.). U okviru ekološkog poduzetništva, učenici uče o 

plasiranju proizvoda na tržište i prodaji (1 sat sedmično, 2 sedmice), dok na časovima geografije istražuju 

simbole BiH za izradu šablona (1 sat sedmično, 2 sedmice). 

U odjeljenskoj zajednici (ČOZ) provode se radionice o samopouzdanju, empatiji i profesionalnoj orijentaciji 

(1 sat sedmično, 4 sedmice). Saradnja s IGAS Kreka uključuje tri radionice izrade cegera uz učešće članova 

grupe (1 sat po radionici, novembar 2022.). Dodatno, roditeljka Fahrija Salihović obučava učenike i tri 

roditeljke romske populacije u izradi cegera (1 sat, oktobar 2022.). 

Pripremljeni proizvodi nude se lokalnim poduzetnicima (Pekara Vrabac, Cinkara, Bingo, Belamionix) i na 

školskim štandovima tokom prednovogodišnjeg perioda (1 dan, decembar 2022.). Posjeta Domu za starija 

lica uključuje predavanje o mentalnom zdravlju, poklanjanje ukrašenih peškira i zajedničko druženje (1 sat, 

decembar 2022.). Završna aktivnost obuhvata slavlje s IGAS Kreka, prezentaciju rezultata na PowerPointu i 

dijeljenje slatkiša (1 sat, decembar 2022.). 

Ostvareni ishodi: 
 
Obrazovni: 

 Razumjeti osnove mentalnog zdravlja i tjelesne pismenosti (80% tačnost). 

 Prepoznati simbole BiH i njihovu primjenu (70% tačnost). 

 Usvojiti osnove ekološkog poduzetništva i recikliranja (70% tačnost). 

 
Odgojni: 

 Pokazati samopouzdanje u javnim nastupima i komunikaciji (80% sigurnosti). 

 Usvojiti empatiju, poštovanje prema starijima i solidarnost . 

 Razviti higijenske navike, uljudnost i zahvalnost (vidljivo kroz ponašanje). 

Funkcionalni: 

 Izraditi i estetski ukrasiti ceger i bukmarker (min. 1 po učeniku). 

 Napraviti šablon od kartona ili drveta (min. 1 po grupi). 

 Pripremiti i prezentovati afišu o mentalnom zdravlju (min. 1 po grupi). 

 Napraviti PowerPoint prezentaciju (min. 1 po grupi). 

 Komunicirati s kupcima tokom prodaje (80% učešća). 

 Izraditi i estetski ukrasiti ceger i bukmarker (min. 1 po učeniku). 

 Napraviti šablon od kartona ili drveta (min. 1 po grupi). 

 Pripremiti i prezentovati afišu o mentalnom zdravlju (min. 1 po grupi). 

 Napraviti PowerPoint prezentaciju (min. 1 po grupi). 

 Komunicirati s kupcima tokom prodaje (80% učešća). 

Prilozi: 

